
REGLUGERÐ 

um breyting á hafnarreglugerð fyrir Raufarhöfn, nr. 65 29. apríl 1941. 

1. gr. 
V. kafli reglugerðarinnar orðist svo: 

Um lesta- og ljósagjald. 

. 11. gr. 
Öll skip, er leggjast við festar innan takmarka hafnarinnar, þó með þeim 

undantekningum, er síðar getur, skulu greiða hafnargjald sem hér segir: 
a. Skip 8 smálesta og stærri, sem eru skrásett á Raufarhöfn og ekki eru í milli- 

landasiglingum, skulu greiða hafnargjald einu sinni á ári, 150 aura fyrir hverja 
smálest. 
Innlend veiðiskip greiði 40 aura fyrir hverja smálest, í hvert skipti er þau 
koma til hafnar, þó aldrei minna en 6 krónur. 
Öll önnur skip, sem til hafnarinnar koma, skulu greiða 60 aura fyrir hverja 
smálest. Þó er hafnarnefnd heimilt að lækka gjald þetta, eða fella burt, ef 
sérstakar ástæður eru fyrir hendi. Strandferðaskip ríkisins greiða aðeins 40 
aura af smálest. 

Undanþegin gjaldi þessu eru þó herskip, varðskip, björgunarskip, skemmti- 
skip, skip, sem gerð eru út til vísindalegra rannsókna, og skip, sem leita hafnar 
vegna sjóskemmda. 
Liggi skip lengur en 14 daga á höfninni í einu, skal það greiða lestagjald að 
nýju fyrir hverja 14 daga eða brot úr þeim. Hafi skipið verið tekið á land til 
aðgerðar, telst sá tími ekki, sem það stóð uppi. 

12. gr. 

Öl skip, sem koma til hafnarinnar á tímabilinu frá 1. ágúst til 14. maí, skulu 

greiða ljósagjald, sem hér segir: 

a. 
b. 

C. 

Skip þau, er um getur í 11. gr., a-lið, 9 krónur á ári. 
Skip þau, er um getur í 11. gr., b-lið, 6 krónur á ári. 

Öll önnur skip, sem til hafnarinnar koma, greiði 3 aura fyrir hverja nettó 
smálest í hvert skipti, sem þau koma til hafnar, þó aldrei minna en 10 krónur. 
Undanþegin gjaldi þessu eru þau skip, sem undanþegin eru gjaldi samkvæmt 
11. gr., c-lið. 

2. gr. 
17. gr. reglugerðarinnar orðist svo: 

Vörugjaldskrá. 

A. Aðfluttar vörur: 

flokkur. Gjald 45 aurar fyrir hver 100 kg: 
Kol, salt og aðrar vörur, er reiknast eftir þyngd og ekki er tekið sérstakt 

vörugjald af eða undanþegnar eru vörugjaldi. 
flokkur. Gjald 105 aurar af hverjum 100 kg: 

Olíur og benzin. 
flokkur. Gjald 15 aurar fyrir hverja tunnu: 

Tómar tunnur, uppsettar eða í stöfum. 

86 4. flokkur. Gjald 30 aurar fyrir hvert fat: 
17. apríl Tóm föt, uppsett eða í stöfum. 

5. flokkur. Gjald 6 aurar af hverju kg: 
Kryddvörur. 

6. flokkur. Gjald 3 aurar af hverju kg: 
Sykur til kryddsöltunar. 

7. flokkur. Gjald 6 aurar af hverju teningsfeti: 
Allar vörur, sem reiknast eftir rúmmáli. 

B. Útfluttar vörur: 

1. flokkur. 30 aurar fyrir hver 100 kg: 
Saltfiskur. 

2. flokkur. Gjald 30 aurar fyrir hver 100 kg: 
Ísaður fiskur. 

3. flokkur. Gjald 42 aurar fyrir hver 100 kg: 
Frystur fiskur. 

4. flokkur. Gjald 42 aurar fyrir hver 100 kg: 
Síldarmjöl og fiskimjöl, lýsi og aðrar vörur, er reiknast eftir þyngd og ekki 

eru undanþegnar vörugjaldi. 

5. flokkur. Gjald 45 aurar fyrir hverja tunnu: 

Saltsíld. 

6. flokkur. Gjald 90 aurar fyrir hverja tunnu: 
Kryddsild, sykursöltuð eða flött. 

7. flokkur. Gjald 6 aurar af hverju teningsfeti: 
Vörur, er reiknast eftir rúmmáli. 

8. flokkur. Gjald 30 aurar af hverri sauðkind. 

9. flokkur. Gjald 3 krónur fyrir hvern stórgrip. 

Reglugerðarbreyting þessi staðfestist hér með samkvæmt lögum nr. 29 23. apríl 

1946, um hafnargerðir og lendingarbætur, til þess að öðlast gildi nú þegar, og birt- 

ist til eftirbreytni öllum þeim, sem hlut eiga að máli. 

Samgöngumálaráðuneytið, 17. apríl 1952. 

Ólafur Thors. 
Brynjólfur Ingólfsson.


